
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
মাঘোৎসবের উপদেশ
এস, ঐ মুক্তিদাতা ঈশ্বর, ঐ তঁর মুক্তিপ্ৰদ চরণ, তার পরিত্রাণের
ংবাদ সকলের জন্য। জানি না, কোন শুভ মুহুর্তে এই ধর্মবিধান জগতে এসেছিল। এক-একবার মনে হয়, না জানি সেদিন কি দিন, যেদিন ঐ গঙ্গানদী জগতে এসেছিল । ইচ্ছা হয় একবার সেই স্থান দেখে আসি, - একবার দেখে নয়ন সার্থক করি, যে স্থান হতে ঐ গঙ্গানদী হিমালয়ের পাদদেশ হতে পৃথিবীতে নামছে । তেমনি ইচ্ছা হয়, একবার সেই পুণ্যস্থান দেখে আসি, যেখান হতে এই ভক্তি নদী ঈশ্বরের চরণ প্ৰান্ত হতে পাপীদের উদ্ধারের জন্য জগতে নামছে । এস এস, তোমরা এই ভক্তিনদীতে অবগাহন কর। এস এস, এই পুণ্যনীরে স্বান কর। প্ৰাণ জুড়িয়ে যাবে। হৃদয় শীতল হবে । হয় না ? প্ৰাণ জুডায় না ? ঈশ্বরের চরণে মাথা রাখলে পাপীর প্রাণ জুড়ায় না ? এ কি তবে মিথ্যা কথা ? ওগো, মিথ্যা কথা নয়, আজ মিথ্যা কথা বলতে আসি নাই। আজ সত্য সাক্ষ্য দিচ্ছি, তোমরা শোন । তোমরা দেও প্ৰাণ, জুড়াবে। যদি প্ৰাণ না জুডায়, আমায় তোমরা মিথ্যাবাদী ব’লো, আমার তোমরা গাল দিয়ে, মনের সাপে গাল দিয়ে । একবার তার চরণে আপনাকে দিয়ে দেখ, প্ৰাণ জুড়াবে, ওগো প্ৰাণ জুড়াবে। এস তবে, দেও তার চরণে আপনাকে ফেলে, আজ ঐ অজুনের মত বল, “হে ঈশ্বর, তুমি তোমার অনন্তরূপ সংবরণ কর, তুমি তৃেমার রাজবেশ উন্মোচন কর, তুমি তোমার মহিমান্বিত রূপ সংবরণ কর, আমরা তোমায় দেখে নি। তুমি তোমার "মাতা-রূপ আজ আমাদের কাছে প্ৰকাশ কর, আজ আর সৃষ্টিতে তোমায় “দেখতে যাব না । ঢের হয়েছে, আজ তুমি পরিত্ৰাতা ঈশ্বর হয়ে আমাদের কাছে প্ৰকাশিত হও।” এই কথা বল, বল, সকলে বল। আজ আর অন্য শব্দ নাই, আর সব ভুলে যাও । আর কোনও মন্ত্র নাই, আজ এক মন্ত্র


	পরিত্রাতা ঈশ্বর, পরিত্রাতা ঈশ্বর।” এই আজ জাপের মন্ত্র, জাপ’ সকলে,

		 এই পাতা শেষ সম্পাদিত হয়েছে ০৬:৫৩টার সময়, ২০ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

